
 

 
em ach’ so beschauleesche Hassels, en dem anjävlech so 

wennich loss es, es wemmer e besske henger de Kulisse kickt, 

ne janze Hoope loss. 

Dat Deutsche Rode Kreuz-Heem, dat emmer noch dä Nom 

DRK-Riesholz drahre deht, ofwoll et sit öwer 10 Johr noh 

Hassels enjejleedert wohde es, wöht för 18 Mond ömjebaut on 

es jeschlosse. Dat sollde schon vör 2 Johr jemaht wähde – 

wohr woll nix. Ben jetz emol jespannt, ob de DRKler sech emol 

an de Planongsvörjabe halde dont. 

Des Dach ben ech över de Zoppoterstroß jejange on han jesenn, dat de Pinte 

„Zoppoter 22„ emmer noch jeschlosse es. Af on ahn es do emol en 

Privatveranstaltong, äwwer die täusche nit dröwer hinwäch, dat en Enbedrievnahm 

von de alde Heemstätt d’r „Billy Boys„ sech zom Wonschdenke entweggelt. 

Fönfstellije Renoverongskoste verhendere anjeblech en Widdereröffnong. 

Dat jarnit lostije Hasseler Kneipesterwe nohm Midde März diss Johr ehr Fottsetzong. 

Dat Restorang „Hasseler Fass“ hätt zojemaht, on kinner weeß, wie et wiederjeht – 

traurisch! Besongersch schlemm es de Sittewazjon för Vereene, die rejelmäßesch en 

dem kleene Saal ehr Versammlonge afhalde konnte. 

Jenauso rotloss steht de Bevölkerong vör dem jroß anjeköndischte Bauvörhawe 

Hasselsstroß on Schillstroß. Nohdäm de Bezerksverträdong ehr OK jejowe hätt, sen 

von doh kinn Enformazjone zo krieje. Dä Piiter em Börjerhuus verzällten an de Thek’ 

, dat eijens för de Ömsetzong opjemahte Infobüro en de ehemolije Schill-Apothek 

jeschlosse, dat Bauschelder am Objekt fottjemaht wohde sent, on de Finster vom 

ehemolije Schleckerlade jepotzt wohde. Ene Schelm, dä dobei an wat fieses denke 

deht, oder bruch dat Afbrochongernähme jlasklare Schiewe? 

Do lachst de dech kapott! 

Leev Tant’, wenn de noch en Jlöckwonschkaht erömlieje häss, kannste die zom 10-

jährije Baujubileom an dä BV Hassels, äh.... entscholdije...SG Benroth – Hassels, 

schecke. Wann endlech dat Projekt op de Bezerkssportanlach mol fähdich wöhd, 

könne och de Verantwohtleche nit sare. Doför fällt mech merr ene Kommentar en: 

„Flochhafe Berlin – Schönefeld lött jröße“! 

Leev Tante Finchen, 



Woröm de Deutsche Postbank ons Stadtteil verlosse deht, wesse wahrscheinlech 

nur de Enhaber, de jroßkotzije von de Deutschen Bank. Dobei hant deselbe Lütt nit 

dranjedacht, wat se de eldere Metbörjer on de Minsche ohne Auto zomote dont. 

Dat es denne offensechtlech „scheiß ejal“. Ech wönsch johde Jeschäfte en ons 

Nohberjemeende Riesholz! 

So, leev Tant’, noch e Wohd zo dinn Schötze. Se hant vör 

Kotzem schon ens dat Jubileom 2017 jeplant. Fend ech joht! 

Hpffentlech erläwe mer dat noch – äwwer do send mer 

optimestisch on freue ons drop. Äwwer esch fiere mer dat 

desjöhrije Schötzefest. 

 

Bes dohin mach et joht – mer senn ons do – ech freu mech op 

dech ! 

Di Hänschen 


